
[bookmark: _Toc516925180][bookmark: _Toc524100034]საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მიერ განხორციელებული პროექტები
2018 წელი (17ივლისი-21 ოქტომბერი)


ჯანდმრთელობის დაცვა

ქრონიკული დაავადებების სამკურნალო მედიკამენტებით უზრუნველყოფის პროგრამა გაფართოვდა


· 2018 წლის აგვისტოს დასაწყისში საჯარო-კერძო პარტნიორობის ფარგლებში, მთავრობის და ფარმაცევტული კომპანიების ერთობლივი თანამშრომლობით, შესაძლებელი გახდა მეორე ტიპის დიაბეტის სამკურნალო მედიკამენტების საბაზრო ფასის განახევრება მთელი ქვეყნის მოსახლეობისთვის. 

· 2018 წლის 3 სექტემბრიდან ქრონიკული დაავადებების სამკურნალო მედიკამენტებით უზრუნველყოფის პროგრამა გაფართოვდა. საპენსიო ასაკის მოსახლეობისთვის და შეზღუდული შესაძლებლობის მქონე პირებისთვის სახელმწიფოს მიერ ანაზღაურდება გულ-სისხლძარღვთა, ფილტვის, ფარისებრი ჯირკვლის  ქრონიკული დაავადებების (23 დასახელების) სამკურნალო მედიკამენტების ღირებულების 50% და მეტი

· 3 სექტემბრიდან დღემდე პროგრამით სულ საპენსიო ასაკის 2 662-მა პირმა და შეზღუდული შესაძლებლობის მქონე 145-მა პირმა ისარგებლა 



C ჰეპატიტის ელიმინაციის პროგრამაში ჩასართავად საჭირო კვლევების ღირებულება შემცირდა
· 2018 წლის 4 სექტემბრიდან C ჰეპატიტის ელიმინაციის პროგრამაში ჩასართავად გენოტიპის ანალიზის დაფინანსებას სახელმწიფო უზრუნველყოფს, რამაც კვლევების ჯამური ღირებულება 140 ლარით შეამცირა და  მაქსიმალური თანხა 160 ლარი გახდა.  
· ფინანსური ხელმისაწვდომობის გაზრდის მიზნით, გაფართოვდა პროგრამით მოსარგებლეთა არეალი. ომისა და სამხედრო ძალების ვეტერანებისთვის, პროგრამაში ჩასართავად საჭირო კვლევები, სახელმწიფოს მხრიდან  70%-ით დაფინანსდა. 

· პროგრამის ფარგლებში უკვე დაწყებულია დეცენტრალიზაციის პროცესი, რომლის მიხედვითაც, საქართველოს ყველა მუნიციპალიტეტში, იქნება მინიმუმ, ერთი დაწესებულება, რომელიც ბენეფიციარებს სრულ სერვისს შესთავაზებს. პროცესში, ასევე, ჩაერთვებიან ზიანის შემცირების ცენტრები, რაც მნიშვნელოვანია პროგრამის ყველაზე მაღალი რისკის ჯგუფის-ნარკომომხმარებელთა ჩართვისთვის. დეცენტრალიზაციის პროექტი  გეორგაფიულ ხელმისაწვდომობას მნიშვნელოვნად გაზრდის. 


ინფრასტრუქტურული პროექტები

დუისში გადაუდებელი სამედიცინო დახმარების ცენტრი გაიხსნა
· 2018 წლის 22 სექტემბრიდან ახმეტის რაიონის სოფელ დუისში გადაუდებელი სამედიცინო დახმარების ცენტრი ფუნქციონირებს 

· ცენტრი უახლესი სამედიცინო ტექნოლოგიით არის აღჭურვილი. ადგილზე ულტრაბგერითი, რენტგენოლოგიური და ლაბორატორიული კვლევების ჩატარებაა შესაძლებელი.  გადაუდებელი სამედიცინო დახმარების ცენტრი პანკისის ხეობის ათზე მეტ სოფელს ემსახურება. დუისის გადაუდებელი სამედიცინო დახმარების ცენტრში 25-მდე სამედიცინო და ტექნიკური პერსონალია დასაქმებული


სასწრაფო სამედიცინო დახმარების რაიონული სამსახურებისთვის ახალი შენობების გადაცემა

· ფოთის, ბორჯომის და ხონის სასწრაფო სამედიცინო დახმარების რაიონულ სამსახურებს ახალი შენობები გადაეცათ

· ახალ შენობაში პერსონალის მუშაობისა და მოსვენებისთვის ყველა პირობაა უზრუნველყოფილი. ცენტრი აღჭურვილია საყოფაცხოვრებო და კომპიუტერული ინვენტარით. სასწრაფო სამედიცინო დახმარების ავტოპარკის განსათავსებლად, შენობის მიმდებარე ტერიტორიაზე სპეციალური სივრცეა მოწყობილი. პროექტები მუნიციპალიტეტების, რეგიონული განვითარებისა და ინფრასტრუქტურის სამინისტროს ხელშეწყობით განხორციელდა

· ინფრასტრუქტურული პროექტი გაგრძელდება და წლის ბოლომდე, მთელი ქვეყნის მასშტაბით, თანამედროვე სტანდარტების შესაბამისი ახალი შენობა საგანგებო სიტუაციების კოორდინაციისა და გადაუდებელი დახმარების ცენტრის 14 რაიონულ სამსახურს გადაეცემა

სერტიფიცირებულ თანამშრომელთათვის ხელფასის 30%-იანი მატება
· 2018 წლის 1 აგვისტოდან სასაწრაფო სამედიცინო დახმარების ცენტრის ყველა სერტიფიცირებულ თანამშრომელს ხელფასი 30%-ით გაეზარდა
· 2014 წელთან შედარებით, პერსონალის საშუალო ანაზღაურება 127%-ით გაიზარდა


[bookmark: _GoBack]პარამედიკოსების კურსი
· პარამედიკოსთა (გადაუდებელი სამედიცინო დახმარების სპეციალისტები)  მომზადების პროექტი ამიერკავკასიაში პირველად, ჯანდაცვის სამინისტროს ინიციატივით, ეროვნული სასწავლო ცენტრის ბაზაზე ხორციელდება და რეგიონში გადაუდებელი დახმარების ხარისხის გაუმჯობესებას ისახავს მიზნად
· სპეციალურად გადაუდებელ სამედიცინო შემთხვევებზე რეაგირებისთვის პარამედიკოსების 4 ჯგუფის მომზადება დასრულდა. ამ დრომდე რეგიონებში უკვე 48 პარამედიკოსია განაწილებული

შრომის მიმართულება

„შრომის უსაფრთხოების შესახებ“ კანონი ამოქმედდა
· 2018 წლის 1 აგვისტოდან   „შრომის უსაფრთხოების შესახებ“ კანონი ამოქმედდა
 
· შრომის ინსპექტორებს უფლება აქვთ ორგანიზაციის გაუფრთხილებლად შეამოწმონ დასაქმებულთა შრომის პირობები. პირველ ეტაპზე კანონის მოქმედება მომეტებული საფრთხის შემცველ, მძიმე, მავნე და საშიშპირობებიან სამუშაოებზე ვრცელდება

· „შრომის უსაფრთხოების შესახებ“ კანონის მიღება უმნიშვნელოვანესია ქვეყანაში შრომითი ურთიერთობების რეგულირებისა და დასაქმებულთა ფუნდამენტური უფლებების დაცვის მიმართულებით. მის მიზანს სამუშაო ადგილებზე დასაქმებულების შრომის უსაფრთხოებისა და ჯანმრთელობის დაცვა,  პროფესიული დაავადებების დროული გამოვლენა, მათი პრევენცია და უბედური შემთხვევების თავიდან აცილება წარმოადგენს

· კონონის ამოქმედებიდან დღემდე შრომის პირობების ინსპექტირების დეპარტამენტის მიერ მთელი საქართველოს მასშტაბით შემოწმებულია 35 ობიექტი. (ამ ეტაპზე ინსპექტირების პროცესი მიმდინარეობს იმერეთის რეგიონში კერძოდ ქ. ქუთაისში, თერჯოლის, სამტრედიისა და წყალტუბოს მუნიციპალიტეტებში - ჯამში 14 ობიექტზე).
გაცემულია დარღვევის შესაბამისი მითითებები 


დევნილთა მიმართულება
· 2018 წლის  ივლისიდან დღემდე, ახალაშენებულ კორპუსებში ბინა 493 დევნილ ოჯახს გადაეცა 
· „სოფლად სახლის“ პროექტის ფარგლებში, სამინისტრომ სახლი 240 დევნილ ოჯახს შეუსყიდა
· სამინისტრომ იპოთეკური სესხი  116 დევნილ ოჯახს დაუფარა
· სამინისტრომ კერძო მესაკუთრეებისგან გამოისყიდა და დევნილებს გადასცა 19 ბინა.
· მართლზომიერ მფლობელობაში არსებული საცხოვრებელი ფართები საკუთრებაში გადაეცა (დაუკანონდა) 450 დევნილ ოჯახს
· თანადაფინანსებით რეაბილიტაცია ჩაუატარდა დევნილთა საცხოვრებელ 28 ობიქტს
· ერთჯერადი ფულადი დახმარება გაიცა 2657 დევნილზე
· სამინისტრომ ქირის თანხა დაუფინანსა 334 დევნილ ოჯახს 

· სსიპ საარსებო წყაროებით უზრუნველყოფის სააგენტომ USAID-ის პროექტ ზრდასთან ერთად დააფინანსა ე.წ. გამყოფი ზოლის მიმდებარე სოფლებში მცხოვრები 15 დევნილი და მათთვის მოეწყო 240 კვადრატული მეტრის სათბურები. 
სამომავლო პროექტები:
თბილისში, ახალაშენებულ კორპუსებში შესყიდული 342 ბინა დევნილ ოჯახებს წლის ბოლომდე გადაეცემათ
ბათუმი, ტაბიძის ქუჩა -  164 დევნილი  ოჯახისთვის 2 კორპუსი შენდება
მშენებლობის დასრულების ვადა -  2018 წლის ნოემბერი
მცხეთა - 120 დევნილი ოჯახისთვის 2  კორპუსი შენდება
მშენებლობის დასრულების ვადა -  2018 წლის   ბოლო
წყალტუბო - 140 დევნილი ოჯახისთვის 2  კორპუსი შენდება
მშენებლობის დასრულების ვადა -  2018 წლის ბოლო
ზუგდიდი -  360 დევნილი ოჯახისთვის 6  კორპუსი შენდება
მშენებლობის დასრულების ვადა -  2019 წლის აგვისტო 
ქუთაისი -   480 დევნილი ოჯახისთვის 6  კორპუსი შენდება
მშენებლობის დასრულების ვადა -  2019 წლის სექტემბერი.
ქუთაისი, აღმაშენებლის გამზირი - 52 ბინა
ჩაბარების ვადა - 2018 წლის ოქტომბრის ბოლო
ქუთაისი,  ტაბიძის ქ. N38 – 245 ბინა
ჩაბარების ვადა -  2019 წლის დასაწყისი  


